ՍԻՍԻԱՆԻ ՀԱՄԱՅՆՔԻ ՂԵԿԱՎԱՐ ԱՐԹՈՒՐ ՍԱՐԳՍՅԱՆԻ 
ՇՆՈՐՀԱՎՈՐԱԿԱՆ ՈՒՂԵՐՁԸ ՎԵՐՋԻՆ ԶԱՆԳԻ ԿԱՊԱԿՑՈՒԹՅԱՄԲ
Սիրելի՛ շրջանավարտներ, հարգելի՛ մանկավարժներ, ծնողներ, շնորհավորում եմ բոլորիդ  վերջին զանգի կապակցությամբ: Նախքան հարազատ կրթօջախներին հրաժեշտ տալը՝ դուք դեռ պետք է հաղթահարեք քննական բարդ շրջանը, ուստի մաղթում եմ, որպեսզի կենտրոնանաք և պատվով հանձնեք ավարտական քննությունները: Թող որ դպրոցում ստացած գիտելիքները ձեր բոլոր երազանքների ու նպատակների իրականացման հիմնաքարը դառնան:  Անկախ նրանից,  թե ինչ մասնագիտություն կընտրեք և ինչպիսի բարձունքների կհասնեք, երբեք չմոռանաք ձեր ուսուցիչներին, ովքեր մեծ սիրով ու համբերատարությամբ են փոխանցել իրենց փորձը, տվել հոգու մի մասնիկը և ջանք ու եռանդ չեն խնայել՝ ձեզ մնայուն գիտելիքներով զինելու համար: Ըստ արժանվույն գնահատեք նաև ձեր ծնողներին, արդարացրեք նրանց հույսերն ու սպասելիքները:

Սիրելի՛ շրջանավարտներ, վերջին զանգը ազդարարում է կյանքի նոր փուլի մեկնարկը: Մի՛ վախեցեք դժվարություններից, ընտրեք հոգեհարազատ մասնագիտություն՝ ապավինելով միայն ձե՛ր ուժերին: Ուսման մեջ եղեք առաջադեմ ու նպատակասլաց,  վստահ քայլեք դեպի ձեր երզանքը, բարձր պահեք Սիսիանի ու սիսիանցու պատիվը:
